
   Уйăх та çăлтăр, сенкер шурăмпуçĕ,

Йăл-йăлтăр çиçĕм, хаяр аслати,

Ман кăмăлăм ырă, ман кăмăлăм уçă,

Ялан та эс маншăн хĕвелĕн çути.



Сана савмасассăн мĕнле пурăнайăп?

Мĕнпур усалтан хӳтĕлетĕн мана.

Сан умăнта пур пулсассăн та айăп,

Каçарсамччĕ, савни, ил, савни, ытамна.



Çурхи чечексем пек ачашшăн пăхатăн,

Кăвак чечек пек ăшăтатăн чуна.

Таса сăнупа чĕрене тасататăн,

Тасалăх сӳнмест, çăлтăр майлă çунать.



Пире ан аташтартăр тĕлсĕр çылăх,

Ултав, хаярлăх тăтăр аякра.

Пире чăн юрату çеç пултар çывăх,

Пархатарне куллен вăл патăрах!

  